Nafarroako Parlamentuko Mahaiak, 2016ko maiatzaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Rubén Velasco Fraile jaunak aurkeztutako galdera, Echauri Forestal-en finkaren kudeaketa planari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko maiatzaren 2an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Rubén Velasco Fraile jaunak, Legebiltzarreko Erregelamenduan xedatuarekin bat, galdera hau aurkezten du, hurrengo Osoko Bilkuran Landa Garapeneko, Ingurumeneko eta Toki Administrazioko kontseilariak ahoz erantzun dezan. ·

Landa Garapeneko, Ingurumeneko eta Toki Administrazioko Batzordea 2014ko maiatzaren 30ean bisitan joan zen Etxauriko finkara (Echauri Forestal). Une hartan Mendi Zerbitzuko zuzendaria zen Fermin Olabe jauna aritu zen bisitan Batzordearen gidari, eta berak adierazi zuenez, “finkarako kudeaketa plan baten zain” zeuden.

Landa Garapeneko, Ingurumeneko eta Toki Administrazioko Departamentuak Echauri Forestal finkarako kudeaketa planik prestatu al du? Kasu horretan, zeintzuk lirateke kudeaketa plan horren ildo nagusiak eta planteamendua?

Iruñean, 2016ko apirilaren 28an

Foru parlamentaria: Rubén Velasco Fraile

